
Жалпы демократия кӛпшілікке танымал ұғым болғанымен мазмұны кең ауқымда 

талдауды қажет ететін түсінік. Демократия ӛзінің «демос»-халық, «кратос» - билік деген 
қысқа мағынасындағы арнасынан әлдеқайда кең мағынаны білдіреді. Демократия 
құндылықтарын ұстанып, сонымен қатар ӛзге елдерге үлгі болғысы келіп отырған Америка 
және бірқатар Батыс елдері демократияның пайдасымен қатар, зардабында тартып жатыр 
деуге болады. Яғни, қазіргі батыс елдеріндегі кӛптеген құндылықтар жалпы адамзат ұстанған 
ортақ құндылықтардың кейбір ұстанымдарын, кейде толығымен терістеп қана қоймай, 
адамзаттың ойлау мәдениетіне, болмысына жат құндылықтарды ұсынуда. Мысалы: 
гендерлік  кӛзарастар туралы ойлардың бір арнаға тоғыспауы, жергілікті құндылықтрға үрей 
мен мәселе тудыруда. Жалпы демократия сӛзі грек елінен шыққанымен, бұл ұғым ӛзінің 
дамуы барысында әртүрлі, сан алуан мағыналар мен мазмұндарға ие болды. Тікелей 
мағынасы ол – халықтың билікті ӛз бақылауына алу, яғни бір сӛзбен айтқанда билікті бағу. 
Бірақ билікті бағу  ақиқатты бағумен салыстырғанда жеңілірек болғанымен, тобыр халыққа, 
кӛпшілікке ол ӛте қиынға соғады. Осы арада Хәкім Абайдың, яғни «халық деген кӛп, кӛпте 
ес жоқ, ебін тапта жӛнге сал» деген ойы осыны меңзесе керек. Ол үшін элита, оның ішінде 
билікке тікелей ықпалы бар саяси элита ӛте кӛреген, ақылға қарық болмасада ақылдыларды 
тындайтын қасиетке ие, әрдайым әділдікті ең жоғары құндылық ретінде бағалап отыратын 
заманның талабы мен сұранысына сай азаматтары болу қажет. Осы арада ұлттық кодтың 
қаншалықты сақталуына және демократия құндылықтарына байланысты жаңадан жол 
табуына, соған сай бұқара халықты тәрбиелеуге, жол кӛрсетуге саяси элитаның 
жауапкершілігі ӛте зор болмақ. Сондықтанда бұл мақалада ұлттық код ұғымына тоқтала 
отырып, демократия құндылықтарының арасындағы ой мен тәжірибенің басын біріктіріп 
және қажеттілікке байланысты қолайлы идеяларды жаңғыртып, жүзеге асыруға әртүрлі 
әдістерді кеңінен пайдаланып отыратын саяси элита жауапкершілігіне тоқталамыз. 

Ұлттық кодтың қайнар кӛзі ол – мәдениет болғандықтан, кейде әдебиеттерде ұлттық 
мәдени код депте қарастырылады. Ұлттық мәдени кодты Американ психоаналитигі Клотер 
Рапай «Мәдени код» атты кітабында былай деп жазады: «Мәдени код – бұл санадан тыс 
орын алатын мәдениет. Ол біздің санамыздағы қандайда бір ұғымдармен байланыста орын 
алып, белгілі бір бейнелердің жиынтығын анықтайды. Оны біз сӛзбен айтып немесе оймен 
ӛрнектеп жеткізуге дәрменсіз, бірақ біздің әрбір әрекетіміз бен мінез-құлықтарымыздан 
байқалып тұратын тылсым құбылыс. Бұл бейнелердің мәнің басқа мәдениеттерден кездестіру 
мүмкін емес» [1, 64 бет]. Ресей филологы В.Н. Телияның кӛзқарасынша: «Мәдени код – 
мәтіндердің жіктелу субстраты ретінде орын алады. Бұл субстрат таңғажайып дүние туралы 
социумның мәдениеттендірілген кӛріністер жиынтығын ұсынады, ал олардың қатарына киелі 
табиғат нысандарды, жәдігерлерді, құбылыстарды, таптаурын ойлар мен мәндерді жатқызып, 
олардың кеңістік пен уақыт немесе сан мен сапалық ӛлшемдеріндегі ӛзіне тән қасиеттерін 
айтуға болады» [2, 20 бет]. Сонымен қатар ұлттық кодтың қоғам ӛміріндегі алар мәніне 
байланысты Ресей ғалымы, филолог В.В. Красных мынадай анықтама береді: «Мәдени код 
ол – тор тәрізді, яғни мәдениет қоршаған ортаға «тасталып» оны ұсақтап, соған сай ӛз 

Э  ә    ә і  і  
ң    ә ің і і. ұ , ң ,  ң 

і  і  .   ә   ң 
    , ә    і  ә  : ң 

, і ү    ң  і   ?  

